


 

 

PARROĊĊA TA’ SAN PIETRU U SAN PAWL  In-Nadur  Għawdex  
Uffiċċju: 21551649 • Dar Parrokkjali: 21560501 • www.nadurparish.com 

Il-Ħin tal-Quddies 

Ħdud u Festi: 5.30am; 6.30am; 8.30am; 9.45am; 11.00am; 5.00pm; 7.00pm 

Mit-Tnejn sas-Sibt: 5.30am; 6.30am; 7.30am; 9.00am; 5.00pm; 7.00pm 

KNISJA TAL-QALB TA’ ĠESÙ: matul il-ġimgħa: 11.00am        il-Ħadd: 7.00am 

KAPPELLA TAS-SORIJIET: matul il-ġimgħa: 7.00am  il-Ħadd: 6.15am; 10.00am  
 (bl-Ingliż) 

KAPPELLA SANTA TEREŻA TA’ KALKUTTA: il-Ħadd: 7.30am 

Ma’ dan il-bullettin qed jitqassam il-Programm tal-Festa dettaljat. Kif ser tindunaw 
saret ħidma tassew kbira bejn l-għaqdiet kollha fi ħdan il-Kumitat Festi Esterni, biex 
inwasslulkom sensiela ta’ ċelebrazzjonijiet li jgħoddu għal kulħadd. Minbarra d-diversi 
marċijiet, sorpriżi u spettakli tan-nar u l-mużika, b’mod partikulari ħsibna biex                 
l-attivitajiet għall-familji bit-tfal żgħar u l-festa tat-tfal ikunu filgħaxija. Żidna mument 
ċelebrattiv tard filgħodu għall-anzjani anki dawk li jinsabu fil-homes u wara ser noffru 
taħdita pubblika dwar ir-restawr u ser inħabbru pjan ta’ kif nixtiequ nkomplu nieħdu 
ħsieb u niżviluppaw il-wirt li ħallewlna missirijietna. Ħsibna wkoll biex niċċelebraw              
l-anniversarji tas-saċerdoti b’mod individwali, u erġajna organizzajna festin ċkejken 
ta’ merħba lill-emigranti u ieħor ta’ apprezzament          
lill-voluntiera.  
 

Ma’ dan, ħsibna wkoll biex inwasslu stedina speċjali 
għan-Nadurin kollha li jgħixu barra mir-raħal biex jiġu 
jingħaqdu magħna f’jum tan-novena ddedikat lilhom. 
Dakinhar stess se jkollna x-xorti li ngawdu minn 
produzzjoni oħra oriġinali ta’ Joe Chircop imħejjija 
apposta għall-festa tagħna n-Nadurin, li ġġib l-isem 
“Niċċa Ġdida”. Żgur li l-atturi Mario Micallef u Silvio 
Axisa ser jirnexxilhom idaħħluna bħal f’kuntatt 
personali ma’ Pietru u Pawlu, f’mument intimu li jaf 
joħloq fi qlubna niċċa speċjali għal dawn il-Qaddisin 
Kbar tal-Knisja. Nistednukom issegwu mal-programm 
u tieħdu sehem f’kull okkażjoni sabiex il-preżenza 
tagħkom fil-knisja u fuq barra tkompli ssebbaħ din             
il-festa li qed nagħmlu lil San Pietru u San Pawl.   

Il-ġabra bieb bieb għall-festa ta’ ġewwa  
Minn nhar it-Tnejn sal-Ħamis grupp sabiħ ta’ voluntiera ser joħroġ flimkien                    
mal-Arċipriet fit-toroq ta’ raħalna mill-4.00pm sat-8.00pm. Din il-ġabra ssir biss darba 
fis-sena, għalhekk nafdaw ħafna fuq il-ġenerożità tagħkom in-Nadurin li għandkom 
għal qalbkom il-festa kbira li dejjem nagħmlu lill-għeżież patruni tagħna Pietru u 
Pawlu.  

Infakkrukom li permezz ta’ din il-ġabra nistgħu nħallsu b’mod speċjali l-mixegħla               
tad-dawl tal-knisja, tal-pjazza u tat-toroq kollha tagħna u l-mużika tal-orkestra fil-jiem 
tat-tridu u l-festa. Meta ma nsibukomx inħallulkom envelop li ġentilment nitolbukom 
twassluh fil-kaxxa tal-ittri tal-Uffiċċju Parrokkjali. 

Bis-sehem ta’ kulħadd ikollna ġmiel ta’ ċelebrazzjonijiet li jpaxxu s-sensi u jnisslu                  
l-imħabba lejn Alla u lejn xulxin. 
 

L-arranġamenti tal-ward fil-festa 
Kull sena f'dawn il-festi nieħdu ħsieb inżejnu l-artal u l-istatwa b'arranġamenti ta' 
ward meraviljuż grazzi lil Rita Meilak għall-arranġamenti ta' fuq l-artal u lil Maryanne 
Curmi għall-arranġamenti ta’ quddiem l-istatwa ta’ San Pietru u San Pawl. Min jixtieq 
jagħti sehmu fl-arranġamenti artistiċi tal-ward ta’ quddiem l-istatwa jista’ joffri €25 u 
jgħaddihom lill-Arċipriet. 
Jekk il-ġabra tkun ogħla mill-ispiża, id-donazzjonijiet tagħkom ser jintużaw biex 
inħallsu r-restawr tal-linef il-kbar li ser jibda fis-sajf. L-ismijiet tad-donaturi ser ikunu 
mniżżla fuq ktieb quddiem l-istatwa titulari. Nirringrazzjawkom bil-quddiem. 
 

Taħdita dwar is-saħħa minn nutrizzjonista organizzata mill-Għaqda Dun Franġisk 
Grima, nhar il-Ħamis 11 ta’ Ġunju fl-9.45am fis-Sala Parrokkjali fi Triq Xandriku. 
Kulħadd mistieden. 
 

Il-ħinijiet tas-Sajf fil-MUSEUM tal-Bniet, minn Lulju: Minn Year 5 ’il fuq: kull nhar ta’ 
Tlieta u Ġimgħa mill-5.30pm sas-6.30pm. Issir lezzjoni qasira u wara logħob jew xi 
attività. 
 

Il-bookings għall-intenzjonijiet tal-quddies minn Lulju sa Diċembru 2026 ser jiftaħ 
minn nhar it-Tnejn 8 ta’ Ġunju mill-Uffiċċju Parrokkjali. 

 

Prova għat-tfal li ser jirċievu l-Griżma tal-Isqof, it-Tlieta 9 ta’ Ġunju fil-5.30pm fil-knisja. 
 

Qrar għall-ġenituri u l-parrini tat-tfal li ser jagħmlu l-Griżma             
tal-Isqof nhar l-Erbgħa 10 ta’ Ġunju fis-7.30pm fil-knisja. 
 

Nhar il-Ġimgħa 12 ta’ Ġunju fis-6.00pm fil-Bażilika se jkun hemm   
il-Griżma tal-Isqof għal 40 tifel u tifla. Sabiex nassiguraw klima ta’ 
ġabra, il-Quddies ta’ filgħaxija tal-5.00pm u  tas-7.00pm ser isiru            

fil-knisja tal-Qalb ta’ Ġesù. 


